*करप्ट, झूठे, हमेशा अपने नीचे काम करने वाले लोगो को अपमानित करने वाले और अपने ऊपर के लोगो को झूठी बातें बताने वाले बॉस के साथ कैसे काम करें*❓❓
*कोई उपाय बताओ*
••••••••••••••••••••••••••••••••••••••

➣  आजकल ऐसे लोग सभी प्रकार के कार्य क्षेत्र में देखें गए हैं। जैसे - धंधे, ऑफिस, स्कूल... आदि।

➣  उनके वजह से साथ में काम करने वाले, साथी कर्मचारियों को परेशानियों का सामना करना पड़ता हैं।कई बार अपमानित होना पड़ता हैं।कभी न चाहते हुए भी कुछ ऐसा करने में, बेबस होकर रह जाते हैं।(मस्का लगाना, गलत कामों के लिए अपनी हामी देना या स्वीकृति देना)।

➣  कई लोग जो बॉस के इस व्यवहार को नहीं स्वीकारते और बॉस के विरुद्ध जाकर कार्य करते हैं।उन्हें कभी कभी अपने प्रमोशन में रूकावट का सामना करना पड़ता हैं।उन्हें मन चाहा कार्य स्थल नहीं प्राप्त होता हैं।कभी- कभी नौकरी भी छोड़नी पड़ती हैं।

➣  फिल्म की कहानी में अगर कोई अजीब सा ट्विस्ट आए तो बड़ा मज़ा आता है, लेकिन अगर ये ट्विस्ट असल ज़िंदगी में आ जाए तो बड़ी परेशानी हो जाती है।असलियत में ऐसा ही एक ट्विस्ट लोगों की ज़िंदगी में तब आता है, जब उनको नौकरी तो मनपसंद की मिल जाती है, लेकिन उनका बॉस एक नम्बर का खडूस होता है। इस स्थिति के लिए एक कहावत भी है, " *न उगला जाए और न निगला जाए*"।ना तो नौकरी छोड़ने का दिल करता है और ना ही बॉस ही बर्दाश्त होता है। तो भला क्या करें, जब जॉब हो झक्कास पर बॉस हो बकवास? चलिए बताते हैं कि इस स्थिति में सबसे अच्छा समाधान क्या हो सकता है और आपको ऐसे में क्या करना चाहिए।

➣ ➣  *किसी भी समस्या के बारे में कोई फैंसला लेने से पहले एक बार शांत मन और ईमानदारी के साथ बैठ कर ये ज़रूर सोचने और जानने की कोशिश करें कि भला समस्या है क्या और समस्या का कारण क्या है*❓ 

➣  आजकल विकारों का प्रभाव होने के कारण मनुष्य आत्माये इनके वशिभूत हो कर्म कर रही है।वो ये नही समझ पा रही है कि उन्हें इसका फल भी अवश्य मिलेगा।जो आत्माये दुसरो को दुःख पहुँचाती है उन्हें परेशान करती है उन्हें उसकी सज़ा अवश्य मिलती है।

➣  दूसरों के कर्मो को देखकर हमें परेशान नही होना है और न ही अपनी स्थिति को खराब करना है।दुसरो के स्वभाव संस्कार का प्रभाव हम पर नही आना चाहिए।तब ही हम खुश रह सकते है।ऐसी आत्माओं के प्रति हमें शुभ भावना- शुभ कामना रखनी चाहिए तब ही हम उनको बदल सकते है।हमारे संकल्प उस आत्मा तक अवश्य पहुँचते है।

➣  चाहे कोई झूठ बोलता है, किसी का अपमान करता है तो भी हमें उनका सम्मान करना है जब वो देखेगे की ये उनको सम्मान दे रहे है।जिनका मैं अपमान कर रहा हूँ तो उन्हें शर्म आएगी और रोज देखते- देखते वो भी एक दिन खुद को बदल लेंगे।

➣  हमें हमेशा ऐसे लोगो से बहुत पोलाइट बात करे और बहुत ही सम्मान से बात करे। क्योकि अगर वो हमसे इस तरह से बात कर रहे है, तो कही ना कही हमारा भी फाल्ट है।कोई ना कोई कार्मिक अकाउंट हमारा भी है उनके साथ जिसके कारण ये परिस्थिति हमारे सामने आती है।हम भी इनवॉल्व होते है किसी ना किसी रूप में।

➣  दूसरा कहा जाता है कि जो करेगा सो पाएगा अगर हम सच है तो सत्यता हमेशा पावरफुल होती है।तो जो सच्चा होगा वो कभी धबराएगा नही और सत्यता सबको समझ में भी आती है।इसी के लिए एक कबीरदास जी की कहावत है कि 
" *कविरा तेरी झोंपड़ी,
 गलकटियन के पास,
 करेंगे सो भरेंगे तू क्यों भयो उदास*"
तो जो करेगा सो भरेगा उसका उसको फल मिलेगा, एक ना एक दिन अवश्य लेकिन आप बहुत ही साक्षी बनके बहुत ही पोलाइट बनके ऐसी आत्माओ को पॉजिटिव एटिट्यूड अपनाते हुए गुण एवं शक्ति उनको दान देते हुए आप उनको हैंडल करे।कभी भी ऐसे लोगो का आमना सामना नही करना चाहिए डिबेट नही करना चाहिए नही तो परिस्थितिया बिगड़ जाती है।

➣  बॉस के प्रति पॉजिटिव संकल्प करें जैसे- मेरा boss बहुत #%$% है, 
पर धीरे -धीरे वो बदल रहे हैं और उनको ज्ञान भी बहुत है, मुझे काफी कुछ सीखने को मिलता है उनसे।

➣  आपके बॉस के बर्ताव के पीछे कारण व्यक्तिगत या काम से संबंधित हो सकते हैं। अगर ये काम से संबंधित हैं तो आप अपने काम करने के तरीकों में थोड़े मुम्किन बदलाव कर सकते/सकती हैं। लेकिन यदि कारण व्यक्तिगत हैं तो आपको जल्द से जल्द उसके साथ बैठकर इस संबंध में बात करनी चाहिए।

➣  कोई भी बात हो तुरन्त प्रतिक्रिया न दे। आपने बॉस की बातों पर कभी उत्तेजित न हो। शांत हो करके देखे, परखे, फिर बोले और बहुत थोड़ा बोले।

➣  कभी भी सुनी-सुनाई बातों पर विश्वास न करे कि उसने आपके बारे में ऐसा कहा वैसा कहा।

➣  इस प्रकार की परिस्थितियो से लड़ने के लिए आपके मन का रिलैक्स होना अति आवश्यक है, वर्ना हानि हो सकती है इसके लिये आपको " *राजयोग मैडिटेशन*" का निरन्तर अभ्यास करना चाहिए।

➣  हफ़्ते में 1 दिन या 8 घण्टे "मौन" धारण करे।इससे आपकी विल पावर काफी स्ट्रांग हो जायेगी।और आप सहजता से सारी परिस्थिति को भाँप जायेगे।

➣  धैर्यता और सहनशीलता इसमें बड़ा ही बढ़िया काम देती है।इसे धारण करे।क्योंकि इससे उसके झूठ का जल्द ही पर्दाफाश हो जायेगा।

➣  यह याद अवश्य रखियेगा कि जीत सत्य की ही होती है, समय जरूर लगता है।सत्य छिप नहीं सकता।

➣  "जो सत्य बोलता है उसके दिलो दिमाग में कोई प्रकार की टेंशन नहीं होती परन्तु जो झूठ और कपट करता है उसके दिलो दिमाग और टेंशन होती है।हर दम टेंशन लगी रहती है कि उसका झूठ कही पकड़ा न जाये।"

➣  बॉस आपके साथ कितना भी बुरा बोले परन्तु आपके अपनी बात को कहते हुए मीठा बोले और कम बोले।बाकि ऑफिस में कभी भी सीक्रेट बातें किसी से शेयर न करे।

➣ ➣ *भगवान के महावाक्य ऐसी आत्माओ के लिए*:---

➣  कैसी भी कोई आत्मा, चाहे सतोगुणी, चाहे तमोगुणी सम्पर्क में आये लेकिन सभी के प्रति शुभाचिंतक अर्थात् अपकारी पर भी उपकार करने वाले। कभी किसी आत्मा के प्रति घृणा दृष्टि न हो क्योंकि जानते हो यह अज्ञान के वशीभूत है, बेसमझ है। उनके ऊपर रहम वा स्नेह आये, घृणा नहीं। शुभाचिंतक आत्मा ऐसा नहीं सोचेगी कि इसने ऐसा क्यों किया लेकिन इस आत्मा का कल्याण कैसे हो- यही है शुभचिंतक स्टेज।

➣ ➣ *कुछ बातों का अभ्यास करें*..... 

 1) *सदा कम्बाइन्ड रूप में रहो*:
             सदा इसी स्मृति में रहे कि  *मैं रूह उस सुप्रीम रूह के साथ कम्बाइन्ड हूँ* l ऐसे हर समय हजूर को हाजिर अनुभव करने से रूहानी खुशबू से सदा सम्पर्क में आने वाली आत्माओं को आकर्षित करते रहोगे l धीरे-धीरे उन आत्माओं के साथ संबंध सहज होते जायेंगे।

2) *शक्तिशाली संकल्प शक्ति*: 
             सबसे तीव्र गति की भाषा संकल्प की भाषा है l संकल्प की भाषा द्वारा किसी को भी मैसेज दे सकते हैं l जिन स्थूल कार्यो को या संबंध सम्पर्क में आने वाली आत्माओं के संस्कारों को मुख द्वारा या अन्य साधनों द्वारा परिवर्तन नहीं कर सकते हैं उन्हे आप संकल्प शक्ति द्वारा सफलता पूर्वक परिवर्तित कर सकते हैं।

3)  *दुआयें दो और दुआयें लो* :
          सबसे बड़ा और तीव्र गति से उड़ने वाला यंत्र है - *दुआएं*।दुआओं का रॉकेट साइंस के रॉकेट से भी श्रेष्ठ है l इसे कोई भी विघ्न जरा भी स्पर्श नहीं कर सकता, इससे विघ्न प्रुफ बन जाते हैं और युद्ध भी नहीं करनी पड़ती हैं l परिस्थितियाँ स्वतः सहज बन जाती हैं।

4)  *शुभ भावना, शुभ कामना सम्पन्न बनो* : 
            शुभ भावना अर्थात् रहम दिल की वृत्ति l कोई कैसी भी आत्मा हो अपने रहम की वृत्ति से, शुभ भावना से उसमें परिवर्तन कर दो l जैसे साइंस वाले रेत में भी अनाज पैदा कर देते हैं, ऐसे ही साइलेन्स की शक्ति से ही अपने कार्य क्षेत्र पर संबंध-संपर्क में आने वाली आत्माओं में परिवर्तन करना हैं l इसके लिए शुभ भावना सम्पन्न बनना होगा।

5)  *ईश्वरीय कवच धारण करना* : 
             जिस प्रकार हम वर्षा से बचाव के लिए बरसाती का प्रयोग करते है उसी प्रकार ईश्वरीय कवच धारण करने से हम माया प्रुफ हो जाते हैं।

6)  *स्वमान का अभ्यास* : 
           A. मैं विघ्न जीत आत्मा हूँ l 
B. मैं  सफलतामूर्त आत्मा हूँ।
C. मैं शुभ चिंतक हूँ।

 इसका अभ्यास रोज करें।

7)  *विजन* : 
             अपने मानस पटल पर एक सुन्दर दृष्य बनाएे मै और मेरा बॉस बाबा के सामने बैठे हैं l बाबा के मस्तक से दिव्य हरे रंग की, प्रेम की किरणे निकल कर हम दोनों पर पड़ रही हैं l हमारे संबंध बहुत मधुर हो चुके हैं।

8)  *बाबा से संबंध* : बॉस का
               जब शिवबाबा ही आपके बॉस बन जायेंगे तो फिर आपको कोई परेशानी नहीं होगी।

••••••••••••••••••••••••••••••••••••••

